
Impreso en papel ecol6xico

Entrevista a Fernando Marquez

Médico especialista en psiquiatria e experto en bioética

O fenomeno da incorporacion masiva da muller o traballo xunto coa revolucion tecnoloxi-
ca que se estd a vivir, provocan cambios de tal magnitude na familia, o traballo e o deleite
do odio que os patrons de control e educacion que axudaban a orienta-la vida dos membros
madis novos da sodedade, quedaron obsoletos ou estan sufrindo cambios radicais.

Para que nos axude a darifica-las consecuencias que pode carrexa-la nova situacion para a
saude mental do alumnado que habita as nosas aulas, e por extension, da comunidade edu-

cativa, conversamos con Fernando Marquez Gallego.

A historia da moderna psiquiatria galega é
a historia de Fernando Marquez. Este psi-
quiatra vinculado coa educacion a través
de relacions familiares e de longa e pro-
funda amizade con mestres e mestras que
proceden dos movementos mdis vangar-
distas da renovacion pedagoxica, segue
atento e inquedo as novas situacions que
se estdn a producir nos centros.

¢Cre que as familias actualmente per-
den o control na educacion dos seus
fillos e fillas?

En ocasions pérdeno pero o mais frecuente
e que non tenan claro cales son as suas
funcions, as suas responsabilidades na
educacion dos seus fillos. Existe confusion
respecto 6 conecemento do seu oficio de
pais e depositan, de forma excesiva, as
suas responsabilidades educativas en ter-
ceiras persoas (avos, coidadores, mestres)
ou en institucions (educativas, sociais...)

Na actualidade as familias tentan evi-
tarlle-los problemas cotias 6s seus
fillos. E dicir, a morte de familiares,
asi como as enfermidades e os proble-
mas econémicos, téntanse ocultar por
mor de evitarlles sufrimentos as cria-
turas. ;Considera que este tipo de
actuacions €é correcta, ou a longo
prazo, pode carrexar consecuencias
non desexables?

O proceso de maduracién persoal inclue
facer fronte, progresivamente, &s dificulta-
des e conflictos que produce, inevitable-
mente, a aventura de vivir. Evitarlles os
fillos as dificultades, as perdas, intentando
protexelos da vida (sobreproteccion) non
os adestra para a sua solucion e os fai mais
dependentes e indefensos. “Hai que acom-
pana-los fillos e fillas e axudalos a superar
de forma apropiada os avatares vitais, pero
sen facelo por elesfas”.

Continuamente lemos na prensa casos
de "violencia doméstica”, de "aumento
de violencia nas aulas”, de “violencia
como forma de expresion na adoles-
cencia”. ;Observa a miudo que a vio-
lencia se instala ocultando situacions
dramaticas? ;Que tipo de situacions?

Na violencia poden estar implicados facto-
res individuais (bioléxicos-psicoloxicos),

familiares (interaccion con grande expre-
sion emocional ou abuso de diversos tipos)
sociais (economicos, educativos, patrons
familiares intolerantes ou agresivos, con-
texto sociocultural, crenzas...). Violencia
sempre supon unha falta de respecto polo
outro, e o intento de imponérlle-los
desexos propios sobre os lexitimos desexos
dos outros, utilizando a forza, o medo, a
ameaza, a superioridade que adoitan ser
reflexo de situacions vividas, ignoradas ou
alentadas no contorno proximo da persoa
que sofre a violencia.

"Hai que acompana-los
fillos e fillas e axudalos
a superar de forma
apropiada os avatares
vitais, pero sen facelo
por elesAas”

¢Como actuan as situacions de violen-
cia na formacion da autoestima, da
autonomia persoal e en definitiva,
da formacion da personalidade?

As situacions de violencia crean medo,
inseguridade, desconfianza nun mesmo,
e nos outros (tanto mais graves canto
mais proximas e importantes sexan para
0 neno, as persoas que o violentan).
Transmiten a idea & victima de desvalo-
rizacion, de non ser respectada, e que
s6 a submision ou a mentira para apa-
renta-lo que non se &, é aceptable para
os abusadores.

Nese escenario québrase a autoesti-
ma e a autonomia das victimas, asi como
a interaccion enriquecedora e construc-
tiva co seu contorno. En ocasiéns, por
complexos mecanismos psicoloxicos,
de forma aparentemente paradoxal,
producese unha aprendizaxe e imitacion
das conductas violentas polas propias
victimas, que se poden converter en ver-
dugos para outros (a quen consideren
mais débiles reproducindo asi unha espi-
ral dramatica).




A maqueta ferroviaria como recurso didactico:

do traballo tecnoloxico 6 conecemento da historia local

Juan Aguilar Madrazo
IES Pino Manso. O Porrifio (Pontevedra)

Con esta experiencia pretendeuse unha
aproximacion préactica a diversos aspectos
do conecemento de materiasda educacion
secundaria obrigatoria de tecnoloxia, xeo-
grafia, historia, da plastica, da arte, etc., a
través do estudio da xénese, construccion
e impacto dunha lina do ferrocarril, como
a de Ourense-Vigo (1881) no contorno do
instituto, utilizando como soporte a cons-
truccion dunha maqueta ferroviaria desta
lina 6 seu paso pola vila do Porrino.

Levouse a cabo dentro dun marco de
seminario permanente coa intervencion
de profesores e profesoras dos departa-
mentos de Xeografia e Historia, Plastica e
Visual e Tecnoloxia e contando coa partici-
pacion de alumnos e alumnas de ESO
6 longo do curso 2001-02.

O noso punto de partida foi a eleccion
dunha realidade tanxible e proxima o
noso centro de ensino e que servira para
incentiva-lo proceso ensino-aprendizaxe.

Este traballo desenvolveuse en tres
fases: unha primeira consistente na busca
de fontes documentais, hemerograficas,
fotogréficas etc., da construccion e aper-
tura da lina Ourense-Vigo que facilitaran
a realizacion dunha monografia sobre
este medio de transporte e o0 seu impacto
na evolucion historica da zona e a cons-
truccion da maqueta; unha segunda fase
consistente no procesamento da docu-
mentacion, para realiza-la monografia e
maqueta, asi como para realiza-lo estudio
do impacto ambiental dunha lina do
ferrocarril, e unha terceira fase consisten-
te no desenvolvemento da experiencia en
si mesma.

Na ultima fase abrironse dous campos
de traballo converxentes; un teorico-cien-
tifico e outro ludico-prdctico con abun-
dante documentacion.

No campo tedrico-cientifico, abrironse os
seguintes puntos de estudio:

m Tecnoloxico. Rede ferroviaria: evolu-
cion das locomotoras, os sistemas de
control viario, tipos de enerxias empre-
gadas, pontes, etc. Neste punto deci-
diuse principalmente ter en conta
todos eses aspectos tecnoloxicos na
realizacion da maqueta na que partici-
pou activamente o alumnado, recollen-
do a informacion e protagonizando a
sua construccion.

m Historico, no que se estudiaban en pro-
fundidade a historia da lina ferroviaria
Medina-Zamora e Ourense-Vigo (MZOV)
e a suia importancia na comarca para
o seu desenvolvemento industrial
e economico.

m Xeografico da zona, no marco da
comunidade galega (xeografia huma-
na, econémica e fisica) para entender
mellor as caracteristicas propias da
comarca e que a sua utilidade na aula
fose préactica e permitise 6 alumnado
realizar determinadas tarefas relacio-
nadas co tema; importancia do tren no

crecemento socioeconomico.

m Artistico. Integracion na paisaxe e
impacto ambiental, resaltando a inte-
gracion do trazado viario na paisaxe e
os elementos arquitectonicos polo seu
valor artistico.

Dentro dos contidos transversais

m Educacion para o lecer: co alumnado
traballaronse actividades que en si
mesmas proporcionan satisfaccion, 6
mesmo tempo que suponen unha ini-
ciacion a afeccions posteriores dentro
dun traballo colaborativo.

m Educacion para a igualdade dos sexos.
Nestas actividades tanto nenas co-
mo nenos desenvolveron actuacions
non consideradas tradicionalmen-
tecomo do seu sexo participan-
do comunitariamente.

m Educacién ambiental: estudiouse o
impacto ambiental que a chegada do
ferrocarril tivo nesta zona tanto de
xeito natural como social. Traballouse
expresamente a contaminacion por
fumes e a acustica.

m Educaciéon para o consumo: unha lina
de transporte como esa tivo unha inci-
dencia forte nesta comarca e neste
campo, tanto polas mercadorias que
traia, modificando o consumo como as
que levaba a outros lugares.

m Educacion vial: elaboraronse os sinais
viais para a maqueta, facendo un estu-
dio da normativa, tanto para os trens
como para as persoas.

m Estado actual das instalacions, anali-
zandose os planos e alzados topogra-
ficos e planos de plantas e alzados
dos edificios.

Dende a transversalidade traballaronse
contidos procedentes de diversas transver-
sais ainda que mantendo no posible un
tratamento integrado. De forma explicita
podemos cita-lo traballado nalgunhas.

m A educacion ambiental: o impacto
que sobre o medio fisico e social tivo
o ferrocarril.

m A educacion para a igualdede, xa
que nenos e nenas comparten activi-
dades tradicionalmente consideradas
masculinas.




m A educacion para o consumo: en duas
facianas, na que supuxo o intercambio
de mercadorias que proporcionou 0
ferrocarril e o uso racional dos recursos
para a realizacion da maqueta.

B A educacion vial: xa que houbo que
traballa-los sinais e normativas viarias
dunha lina ferroviaria.

No campo ludico-préctico, despois de
observa-los diferentes planos acoutouse a
zona que se ia representar na maqueta e
que mellor se axeitara &s nosas posibilida-
des de espacio. Resultou se-la zona com-
prendida entre o paso a nivel e a ponte da
antiga estrada de Madrid.

Esta maqueta foi realizada a unha
escala de 1/87, alcanzando unhas dimen-
sionsde 7,50m x 1,70m e ambientada na
época dos anos 60 para poder observar de
xeito real o final da traccion vapor coexis-
tindo cos inicios da traccion diesel.

Primeiramente montouse o chasis uti-
lizando cabaletes como apoios e madeira
contrachapada de plataforma. Despois
pintouse sobre esta o plano para de
seguido traballar na montaxe das edifica-
cions mais salientables da zona e o tendi-
do de vias, todo coa colaboracion do
alumnado como experiencia practica da
drea de tecnoloxia. A montaxe do deco-
rado de fondo, realizado en 6leo sobre
lenzo fixose despois.

O traballo ampliouse 6 vecino Portu-
gal, analizando as diferencias mais salien-
tables co fin de presentar 6 alumnado
unha optica mais ampla das comunica-
cions ferroviarias e as necesidades de
intercambios industrial, social, econémico
e cultural cos outros paises. O propio
desenvolvemento da investigacion facilita-
ba este novo enfoque, xa que historica-
mente a propia lina foi ampliada a Portu-
gal coa construccion da ponte interna-
cional de Tui.

A maqueta e todo o seu proceso de
construccion leva a:

m Crear habitos de intercomunicacion
social.

m Integracion escolar na interaccion das
comunicacions.

m Reconece-lo contorno xeogréfico para
integracion critica na sociedade.

m Identifica-los cambios e modificacions
a que estan sometidos os elementos do
contorno debido &s actividades indus-
triais e tecnoloxicas.

m Acadar actitudes positivas que leven a
un mellor entendemento entre as dife-
rentes poboacions.

m Participar en actividades de grupo
respectando os principios basicos de
convivencia.

m Comprende-la importancia que tivo
para o crecemento da comarca a pre-
sencia do ferrocarril como medio de
transporte de persoas e mercadorias.

m Conecer e valora-la arquitectura das
diferentes construccions ferroviarias.

m Identifica-lo impacto ambiental que pro-
ducen as grandes obras de enxeneria.

m Propor unha sensibilizacion ante o reto
da sociedade, ademais de conxugar
progreso e respecto 6 medio natural.

Dado que se pretende que o proxecto
sexa dinamico e permita unha interrela-
cion entre os diferentes ambitos educati-
vos, sociais e culturais, elaborouse a
maqueta dende un punto de vista técnico,
en diferentes seccions que facilite o seu
transporte, para que xunto co resto do
material elaborado (diferentes paneisilus-
trativosonde se mostren osdiferentes pro-
cesos de construccion e secuencia historica
da lina de Ourense a Vigo asi como asima-
xes da participacion do alumnado) poida
ser exposto para o publico en xeral.

A experiencia permitiu establecer
mecanismos de colaboracion entre diver-
sas areas; cuestion importante posto que
na meirande parte dos casos as materias

funcionan como compartimentos estan-
cos, non existindo interrelacions efectivas.

Dende o punto de vista dos alumnose
alumnas permitiulles unha aproximacion
distinta 6 saber, construindo o seu propio
coflecemento a partir da investigacion e
experimentacion. Esta aproximacion o
conecemento produciuse dun xeito atrac-
tivo, posto que a maqueta serviu para
esperta-lo interese por cuestions histori-
cas, xeograficas, econémicas, tecnoloxicas,
etc; ademais permitiunos unha mellor
relacion entre o profesorado e o alumna-
do, 6 ofertarse un tipo de traballo no que
0 coflecemento e a sla posta en practica
parte en gran parte do propio interese do
alumno ou alumna.

Dada a gran acollida desta proposta de
traballo por parte do alumnado, sobre
todo por aqueles que presentaban nota-
bles dificultades de aprendizaxe e proble-
mas de adaptacion e conducta (0o que
demostra que o proxecto estaba "vivo"),
témo-la intencion de amplia-a experien-
cia en proximos cursos, sempre tentando
inseri-lo saber no medio ou contorno do/a
alumno/a dun xeito atractivo pero sen per-
der (nun senso de renovacion pedagoxica)
o rigor cientifico, ademais de fuxir dunha
concepcion educativa rixida e inmobilista.




